
“Muzıka hám kórkem óner Xabarshısı” №1, 2025 

BUYUK ALLOMALAR ABU ALI IBN SINO VA ABU NASR 

FAROBIYLARNING MUSIQIY MEROSI 

Shermatov K.E. 

O‘zbekiston davlat san’at va madaniyat instituti 

 

 Annotatsiya: Ma’lumki, Sharq mamlakatlaridan ko‘plab mutafakkir 

olimlar, o‘z sohasining yetuk mutaxassislari yetishib chiqqan. Ular ilm-fan rivojiga 

munosib hissa qo‘shishgan. Mazkur maqolada buyuk allomalar Abu ali ibn Sino va 

Abu Nasr Farobiylarning musiqa ilmiga doir qarashlari hamda ularning musiqiy 

merosi, ilmiy asarlari haqida so‘z boradi. 

 Kalit so‘zlar: Sharq allomalari, musiqa, ilmiy asar, tibbiyot, musiqiy 

psixoterapiya. 

 Аннотация: Известно, что многие думающие ученые, зрелые 

специалисты своего дела выросли из стран Востока. Они внесли достойный 

вклад в развитие науки. В данной статье рассказывается о взглядах великих 

учёных Абу Али ибн Сины и Абу Насра Фараби на музыкальную науку, а 

также об их музыкальном наследии и научных трудах. 

 Ключевые слова: Востоковеды, музыка, научная работа, медицина, 

музыкальная психотерапия. 

 Abstract: It is known that many thoughtful scientists, mature specialists in 

their field grew up from Eastern countries. They made a worthy contribution to the 

development of science. This article describes the views of the great scientists Abu 

Ali ibn Sina and Abu Nasr Farabi on musical science, as well as their musical 

heritage and scientific works. 
 Keywords: Orientalists, music, scientific work, medicine, music psychotherapy. 

 

 Kirish: Musiqa insonning nozik hissiy kechinmalari, fikrlari, tasavvur 

doirasini aks ettiruvchi sanʼat turi hisoblanadi. Uning mazmuni oʻzgaruvchan ruhiy 

holatlarni ifodalovchi muayyan musiqiy-badiiy obrazlardan iborat. Musiqa 

insonning koʻtarinkilik, shodlik, zavqlanish, mushohadalik, gʻamginlik, xavf-

qoʻrquv va boshqalarni oʻzida mujassamlashtiradi. Shuningdek, musiqa shaxsning 

irodaviy sifatlari masalan, qatʼiyatlik, intiluvchanlik, oʻychanlik, vazminlik va 

boshqalarni ham yorqin aks ettiradi. Musiqaning odam ongi va hissiyotiga taʼsir 

etishning ajoyib kuchi uning ruhiy jarayonlarga hamohang boʻlgan protsessual – 

muayyan jarayonli tabiati bilan bogʻliqdir. Musiqa asarlari mazmunida musiqali 

obrazlarning oʻzaro munosabatlari (taqqoslanish, toʻqnashuv, rivojlanish kabi) 

jarayonida shakllanadi.  

https://uz.wikipedia.org/wiki/Inson
https://uz.wikipedia.org/wiki/San%CA%BCat

 Asosiy qism: Musiqaning mazmuni shaxsiy, milliy va umumbashariy badiiy 

qiymatlarning birligidan iborat boʻlib, bunda maʼlum xalq, jamiyat va tarixiy 

davrga xos ruhiy tarovat, surʼat, ijtimoiy fikr va kechinmalar umumlashgan holda 

ifodalanadi. Musiqa shakllari har bir davrning maʼnaviy-maʼrifiy talablariga javob 

bergan holda, ayni vaqtda inson faoliyatining koʻpgina jabhalari (muayyan 

jamoaviy tadbirlar, odamlarning oʻzaro etik va estetik taʼsir etish, muloqot qilish 

jarayonlari) bilan mushtarakdir. Musiqaning, ayniqsa, insonning axloqiy va estetik 

didini shakllantirish, hissiy tuygʻularini rivojlantirish, ijodiy qobiliyatlarini 

ragʻbatlantirish vositasi sifatida roli juda muhimdir. 

 Musiqani qalbi go‘zallikka ishtiyoqmand kishilargina sevadi, anglaydi. 

Musiqa tinglash, uni idrok etish bolalikdan tarbiyalanadi va singdirib boriladi. 

Musiqani barcha eshitadi, biroq uni hamma ham birday idrok eta olmaydi.  

Musiqani tinglash jarayonida idrok etish darajasi tinglovchining umumiy 

madaniyati va musiqiy tayyorgarlik darajasiga bog‘liq. Bitta musiqiy asarni 

tinglagan ikki kishi o‘z hayotiy tajribasidan kelib chiqqan holda uni turlicha 

tushunishi, baholashi, turli obrazlarni ko‘rishi mumkin. Shuni alohida ta’kidlash 

joizki, musiqa biz o‘ylagandan ko‘ra qudratliroq kuchga ega. 

 Unda bemorlarni davolash xususiyati ham bor. Yanada aniqroq aytadigan 

bo‘lsak u ba’zida biror og‘riga, insonning joniga malham bo‘la oladi. 

Sog‘lomlashtirish maqsadida foydalaniladigan musiqa – musiqiy psixoterapiyada 

o‘rganiladi. Mazkur sohada hali ko‘p o‘rganishlar va izlanishlar olib borish talab 

etiladi, negaki, u ham tibbiyot, ham musiqa sohalari bo‘yicha jiddiy bilimga ega 

bo‘lishi taqozo etiladi. 

 Bunda bir necha asrlar avval yashab oʻtgan ajdodimiz buyuk mutafakkir 

olim, faylasuf, tabiatshunos, tabib, shu bilan birga ajoyib musiqa nazariyachisi Abu 

Ali Ibn Sino tadqiqotlarida bu sohadagi izlanishlarini koʻrishimiz mumkin.  

 U 980-yilda Buxoro yaqinidagi Afshona qishlogʻida, hozirgi Isfana 

qishlogʻida dunyoga kelgan. 5-10 yoshlarida maktabda taʼlim oldi. Maktabni 

bitirgach, ustozi Abu Abdullohdan mantiq, tibbiyot, falsafa, riyoziyot va fiqh 

ilmlarini oʻrganadi. 16 yoshidan boshlab turli fanlar boʻyicha Sharq va Gʻarb 

olimlarining ilmiy asarlarini mustaqqil oʻrganadi. O‘rta Osiyo va Eronda yashagan, 

turli hukmdorlar paytida tabib va vazir bo‘lgan. Ibn Sino risolalari Sharq hamda 

G‘arbda bag‘oyat mashhur. “Tib qonunlari” nazariy va klinik meditsina 

entsiklopediyasi yunon, rum, hind hamda o‘rta osiyolik tabiblar nuqtai-nazari 

jamlanmasi bir necha asr davomida, hatto Yevropada ham zarur qo‘llanma bo‘lib 

xizmat qilgan. 

 Ibn Sinoning otasi Abdulloh Balx shahridan boʻlib, Somoniylar amiri Nuh 

ibn Mansur (967-997) davrida Buxoro tomoniga koʻchib, Hurmaysan qishlogʻiga 

moliya amaldori etib tayinlanadi. U Afshona qishlogʻida Sitora ismli qizga uylanib 

https://uz.wikipedia.org/wiki/980
https://uz.wikipedia.org/wiki/Buxoro
https://uz.wikipedia.org/wiki/Mantiq
https://uz.wikipedia.org/wiki/Tibbiyot
https://uz.wikipedia.org/wiki/Falsafa
https://uz.wikipedia.org/wiki/Riyoziyot
https://uz.wikipedia.org/wiki/Fiqh
https://uz.wikipedia.org/wiki/Balx
https://uz.wikipedia.org/wiki/Somoniylar
https://uz.wikipedia.org/wiki/Nuh_ibn_Mansur
https://uz.wikipedia.org/wiki/Nuh_ibn_Mansur
https://uz.wikipedia.org/wiki/Buxoro
https://uz.wikipedia.org/w/index.php?title=Hurmaysan&action=edit&redlink=1
https://uz.wikipedia.org/wiki/Afshona

ikki oʻgʻil farzand koʻradi. Oʻgʻillarining kattasi Husayn (Ibn Sino), kenjasi 

Mahmud edi. Husayn 5 yoshga kirgach, Ibn Sinolar oilasi poytaxt – Buxoroga 

koʻchib keladi va uni oʻqishga beradilar. 10 yoshga yetmasdan Ibn Sino Qurʼon va 

adab darslarini toʻla oʻzlashtiradi. Ayni vaqtda u hisob va aljabr (algebra) bilan 

ham shugʻullandi, arab tili va adabiyotini mukammal egalladi. Ibn Sinoning ilm 

sohasidagi dastlabki ustozi Abu Abdulloh Notiliy edi. U el orasida hakim 

va faylasuf sifatida mashhur boʻlgani uchun otasi Ibn Sinoni unga shogirdlikka 

berdi. Notiliyning qoʻlida olim mantiq, handasa va falakiyot (astronomiya)ni 

oʻrgandi va baʼzi falsafiy masalalarda ustozidan ham oʻzib ketdi. Ibn Sinoning aql-

zakovatini koʻrgan ustozi otasiga uni ilmdan boshqa narsa bilan 

shugʻullantirmaslikni tayinlaydi. Shundan soʻng ota oʻgʻliga ilm oʻrganish va 

bilimlarini chuqurlashtirish uchun barcha sharoitlarni yaratib berdi. Abu Ali tinmay 

mutolaa qilib, turli ilm sohalarini oʻzlashtirishga kirishdi. 

U musiqa, optika, kimyo, fiqh kabi fanlarni oʻqidi. Xususan, tabobatni sevib 

oʻrgandi va bu ilmda tez kamol topa boshladi. 

 Ibn Sino asarlari 450 dan ortiqdir. Shulardan 40 dan ortigʻi tabobatga oid, 30 

ga yaqini turli tabbiy fanlarga, 180 ta risolasi falsafa, mantiq, ruxshnoslik, 

geologiya, etika va ijtimoiy masalalarga, 4 tasi adabiyotga, 3 ta risolasi, 5 ta 

musiqiy ilmga bagʻishlangan. Lekin bizga bu asarlarning 242 ga yaqini yetib 

kelgan. Asarlar orasidagi 18 jildli “Kitob ash-shifo” asarini falsafa bilimlar qomusi 

desa boʻladi. 

 Abu Ali Ibn Sino oʻzining tibbiyotga oid oʻlmas asarlarida musiqaning 

hissiy taʼsir kuchiga katta baho bergan holda ruhiy xastaliklarni davolashda uni 

yuksak qadrlagan. Xususan, Ibn Sinoning “Qonuniy fit-tib” (Tib qonuni), 

“Kitabush-Shifo” (Shifo kitobi), “Risolatun fi-ilmiy musiqiy” (Musiqiy ilm haqida 

risola) va boshqa asarlarida musiqaning hissiy taʼsir kuchiga katta baho bergan 

holda ruhiy hastaliklarni davolashda uni yuksak qadrlagan. Xususan, Ibn Sinoning 

“Qonuni fit-tib” (Tib qonuni) asarida bir necha oʻrinda musiqiy asarlar ruhiy 

kasallarga “Shifo dasturi” sifatida tavsiya etiladi. Musiqaning inson salomatligiga 

taʼsir etish imkoniyati, musiqani tinglash jarayonidagi chuqur hissiy 

kechinmalarining ijobiy taʼsiri - tibbiyotda ham, musiqada ham izlanishlar olib 

borish uchun muhim asosdir. 

 Avitsenna, shuningdek, musiqa nazariyasiga oid asarlar ham yozgan bo‘lib, 

ular ijodkorning ensiklopedik ishlarining bir qismidir: “Davo kitobi”da “Ilmda 

musiqiy to‘plam”, “Najot kitobi”da “Musiqa haqida kichik bayon”, “Bilimlar 

kitobi” dagi musiqa bo‘limi.  

 Nazariy nuqtai nazardan Ibn Sino O‘rta asr an’analariga ko‘ra musiqani 

matematik bilimlar toifasiga kiritgan. U musiqaga tovushlarni o‘rganuvchi, ularnig 

mutanosib jo‘rligi natijasida kuy hosil bo‘luvchi fan deb qaragan. Pifagor 

https://uz.wikipedia.org/wiki/Qur%CA%BCon
https://uz.wikipedia.org/wiki/Algebra
https://uz.wikipedia.org/wiki/Arab_tili
https://uz.wikipedia.org/w/index.php?title=Abu_Abdulloh_Notiliy&action=edit&redlink=1
https://uz.wikipedia.org/wiki/Faylasuf
https://uz.wikipedia.org/wiki/Astronomiya
https://uz.wikipedia.org/wiki/Musiqa
https://uz.wikipedia.org/wiki/Optika
https://uz.wikipedia.org/wiki/Kimyo
https://uz.wikipedia.org/wiki/Fiqh
https://uz.wikipedia.org/wiki/Kitob_ash-shifo

ta’limotidan kelib chiqqan holda, u musiqa sonlarga tegishli va ular bilan uzviy 

bog‘liqdir, deb bilgan. 

 Ibn Sino tarixda birinchi bo‘lib musiqaga faqat matematik fan emas, balki 

jamiyatshunoslik, psixologiya, poetika, etika va fiziologiya nuqtai nazaridan ham 

qarab, musiqa tarixiga puxta ilmiy tayanchni asoslaydi. 

 Al Farobiy bilan birgalikda u musiqiy cholg‘ular ilmiga asos soldi, 

keyinchalik, kechroq bo‘lsada, Yevropada o‘z rivojini topdi. U musiqiy cholg‘ular 

turiga batafsil tasnif berdi va ularning tuzilishini tushuntirib o‘tdi. “Bilimlar 

kitobi”ning oltinchi bo‘limida, deyarli barcha musiqiy asboblar ta’rifi bilan 

keltirilgan. Al Farobiy hamda Ibn Sinoning musiqiy cholg‘ularni o‘rganishga doir 

ishlari natijasida musiqa fanidagi maxsus fan bo‘lib qoluvchi musiqiy 

asbobshunoslik faniga asos solingan. 

 Buyuk olim O‘rta Osiyoda keng tarqalgan kamonli cholg‘u bo‘lmish 

g‘ijjakni ham ixtiro qilgan. 

 Ibn Sino ilmiy merosini oʻrganish ishlari yangi davrga kelib jadal tus oldi va 

natijada chet el hamda Oʻzbekistonda maxsus ilmiy yoʻnalish – sinoshunoslik 

vujudga keldi. “Tib qonunlari”ning lotincha tarjimasi toʻliq holda 40 marta nashr 

etildi. Uning ayrim qismlari nemis, ingliz va fransuz tillariga tarjima qilindi, 

olimning falsafiy va boshqa sohalarga oid asarlari ham jahonning bir necha 

tillarida nashr etildi, uning ijodiga oid qator yirik tadqiqotlar yaratildi. 

 Dunyoning ko‘plab kutubxonalarida Ibn Sino asarlarining qoʻlyozmalari 

saqlanadi. Jumladan, Oʻzbekiston Fanlar akademiyasi Abu Rayhon Beruniy 

nomidagi Sharqshunoslik institutida ham alloma qalamiga mansub 50 asarning 60 

ta qoʻlyozmasi mavjud.  

 Yaqin va Oʻrta Sharqning yirik shaharlarida musiqa sanʼati, cholgʻular va 

musiqa ijrochiligining gurkirab rivojlanishi XVI asrdayoq fanning mustaqil 

boʻlishi – musiqa ilmining asoschilaridan biri Sharqning ulugʻ olimi Abu Nasr 

Farobiy (870-950). Farobiy falsafa, mantiq, sotsiologiya, tibbiyot, matematika va 

musiqaga ixtisoslashgan. Asarlarining aksariyati falsafa, mantiq, sotsiologiya va 

ensiklopediya yozish sohalarida edi.  

 Farobiy Oʻrta Osiyoda tugʻilib, birinchi maʼlumotni aynan shu goʻshada 

oldi. Turli fanlarni oʻrgandi, Samarqand, Buxoro va Shomda oʻqib mavjud boʻlgan 

qariyb hamma fanlarda iz qoldirdi. U IX-X asr Sharq musiqa madaniyatining eng 

yirik namoyondasi sifatida zabardast bastakor hamda ud, chang, tanbur, gʻijjak nay 

kabi cholgʻularning mohir ijrochisi ham boʻlgan. Ajoyib musiqiy qobiliyati tufayli 

Oʻrta va Yaqin Sharqda yashovchi turli xalqlarning musiqa madaniyati bilan 

yaqindan tanish edi, kuy ijro etib odamlarga kuchli taʼsir berar, goho joʻshqin goho 

homush ahvolga solar, baʼzan esa uxlatardi. Uning shinavandalarini hayratda 

qoldirganligi toʻgʻrisida rivoyatlar mavjud. Ilmda esa Farobiy olamshumul 

https://uz.wikipedia.org/wiki/O%CA%BBzbekiston_Fanlar_akademiyasi

ahamiyatga molik asarlar ijod etib musiqashunoslik tarixida soʻnmas iz qoldirdi. U 

musiqaga oid bir qator asarlar yaratdi. Farobiyning bizgacha yetib kelgan asari bu 

sharq musiqasi haqidagi “Kitob al-musiqiy al-kabir” hisoblanadi. U 1967-yilda 

Qohirada nashr etilib, 1208 sahifadan iborat. Bu kitobda Olim yashagan zamon 

yaqin va Oʻrta Sharq musiqa madaniyatining qarib koʻrinishlari berilgan. 

Farobiyning yana ikkita asari ancha yirik.  Bular “Maqola fi isha al-ulum” asaridan 

“Musiqa ilmi haqida” va  “Fanlar kelib chiqishi haqida” asaridan “Musiqa ilmining 

kelib chiqishi omillarini bilish toʻgʻrisida” boʻlimlari mavjud. Ikkala asar ham 

musiqa ilmi rivojida katta ahamiyatga ega. Alloma oʻzidan oldin yashab oʻtgan 

mutafakkirlarning musiqiy qarashlarini qayta ishlab chiqdi. Sharq mamlakatlarini 

musiqa madaniyatini oʻrganib umumlashtirdi. Farobiy oʻzining musiqaga 

bagʻishlangan asarlarida musiqa nazariyasning muhum masalalari bilan birga 

musiqa sanʼatining inson va jamiyat hayotidagi oʻrni, musiqaning kelib chiqishi, 

musiqaning xissiy idroki, uning taʼsir kuchi, musiqiy estetik tarbiya haqidagi 

fikrlarni ham ilgari suradi. 

 Olim 941-yildan Damashqda muhtojlikda kun kechira boshlaydi. Shunga 

qaramay, ilm bilan shugʻullanadi, falsafa va boshqa fanlar sohasida tadqiqot ishlari 

olib boradi. U Aleppo (Halab) hokimi Hamdamid (hukmronlik yillari 943-967) 

iltifoti va hurmatiga erishadi. U olimlarning homiysi sifatida tanilgan edi. Hokim 

Forobiyni oʻz saroyiga taklif etadi, lekin, u saroyga bormasdan, erkin hayot 

kechirishni maʼqul koʻradi. Shunga qaramasdan, allomaning Halabdagi hayoti 

sermahsul boʻldi, bu yerda oʻzining koʻplab asarlarini yozdi. Forobiy 949-950-

yillarda Misrda, soʻngra Damashqda yashaydi va shu yerda umrining oxirgi 

kunlarini oʻtkazadi. U Damashqdagi “Bob assagʻir” qabristoniga dafn etilgan. 

 Mavjud maʼlumotlarga qaraganda, Farobiy 160 dan ortiq asar yozgan. Lekin 

ularning aksariyati bizgacha yetib kelmagan. Shunga qaramay, mavjud 

risolalarining oʻziyoq uning buyuk olim ekanligidan dalolat beradi. 

 Farobiyning asosiy asarlari: “Falsafani oʻrganishdan oldin nimani bilish 

kerakligi toʻgʻrisida“, “Falsafiy savollar va ularga javoblar”, “Ensiklopediyadan 

mantiq boʻlimining bir qismi”, “Taliqot” (sharhlar), “Inson aʼzolari haqida risola”, 

“Boʻshliq haqida maqola”, “Donolik asoslari”, “Falsafaning maʼnosi va kelib 

chiqishi”, “Hayvon aʼzolari, funksiyasi va potensiyasi”, “Mantiq toʻgʻrisidagi 

risolaga muqaddima”, “Mantiq ilmiga kirish”, “Ilmlarning kelib chiqishi haqida”, 

“Musiqa haqida katta kitob”, “Masalalar mohiyati”, “Buyuk kishilarning naqllari”, 

“Ihso alulum”, “Hikmat maʼnolari”, “Aql toʻgʻrisida”, “Ilmlar va sanʼatlar 

fazilati”, “Qonunlar haqida kitob”, “Falak harakatining doimiyligi haqida”, “Sheʼr 

va qofiyalar haqida soʻz”, “Ritorika haqida kitob”, “Hajm va miqdor haqida soʻz”, 

“Musiqa haqida soʻz”, “Fizika usullari haqida kitob”, “Fazilatli xulqlar”, “Fozil 

shahar aholisining fikrlari”, “Jismlar va aksidensiyalarning ibtidosi haqida” va 

boshqa Farobiy asarlari XX asrning 70-80-yillarida Toshkent va Olma-otada 

“Falsafiy risolalar”, “Mantiqiy risolalar”, “Matematik risolalar”, “Ijtimoiy-axloqiy 

risolalar”, “Tadqiqotlar va tarjimalar” nomlari ostida rus tilida nashr etilgan. 

 Farobiy ilk oʻrta asrda, Sharq Uygʻonish davrida ijod etdi. Bu davr ishlab 

chiqaruvchi kuchlarning oʻsishi, hunarmandchilik, irrigatsiya inshootlarining 

yuksalishi, yangi shaharlarning bunyod etilishi, madaniy va maʼnaviy hayotning 

ravnaq topishi bilan ajralib turadi. IX-X asrlarda ichki va tashqi savdo kuchaydi, 

ayniqsa, Hindiston, Xitoy, Vizantiya, Afrika mamlakatlari bilan aloqa yoʻlga 

qoʻyildi. Bu davr qarama-qarshilik va adovatlardan holi emas edi. Farobiyning 

falsafiy qarashlarida oʻsha davrning yutuq va kamchiliklari, murakkab va ziddiyatli 

jihatlari oʻz ifodasini topdi. 

   Olimlarning fikricha, musiqa insonga orom, koʻngilxushlik bera olishi 

hamda insonga yuksak axloq goʻzallik tuygʻularini uygʻotuvchi va hatto inson 

sihat-salomatligiga ham ijobiy taʼsir taʼsir koʻrsatuvchi vosita sifatida, jamiyatda 

maʼnaviyatni yuksalishida muhim omil boʻladi. Farobiy musiqaning kelib 

chiqishiga baho berar ekan, oldin musiqa amaliyoti, keyin musiqa ilmi kelib 

chiqqan deb hisoblaydi va uning koʻngil ochar vosita maʼnaviy tarbiya vositasi 

ekanligini taʼkidlaydi. Bu musiqaning san’at sifatida yashashi uchun birinchi 

omilidir. Shu bois, musiqaning taʼsir kuchi vositalarini qidirish va takomillashtirish 

Farobiy uchun musiqa ilmining muhim vazifasi boʻlib xizmat qilgan deb aytish 

mumkin. Nazariy ilm musiqaning asoslari, yani tarkibiy qonunlarini tashkil qiladi. 

Alloma ularni oʻrganish uslublari ustida nazariy yaniy musiqa amaliy boʻlsa 

musiqa tinglanadi va baho beriladi. 

 Farobiyning dunyoqarashi, uning jamiyat va axloq toʻgʻrisida yaratgan yaxlit 

taʼlimoti ilk oʻrta asrlar va keyingi davrlarda ijtimoiy-falsafiy, siyosiy va axloqiy 

fikr rivojida muhim ahamiyatga ega boʻldi. Uning qarashlari Sharq mamlakatlariga 

keng yoyildi. Oʻrta asr mutafakkirlari Ibn Xallikon, Ibn alKiftiy, Ibn Abi Usabiʼa, 

Bayhaqiy, Ibn Sino, Ibn Boja, Umar Xayyom, Beruniy, Ibn Rushd, Ibn Xaldun va 

boshqa taʼlimotini chuqur oʻrganib, uni yangi gʻoyalar bilan boyitganlar. Buyuk 

mutafakkir va shoirlardan Alisher Navoiy va Abdurahmon Jomiy, Jaloliddin 

Dovoniy Farobiyning ijtimoiy-falsafiy, siyosiy va axloqiy taʼlimotidan bahramand 

boʻlganlar. 

 Farobiy ilgari surgan fikrlar XVI-XX asrlarda ham musulmon mamlakatlari 

olimlari tomonidan katta qiziqish bilan oʻrganildi. Mutafakkir qoldirgan meros 

faqat Sharq mamlakatlarida emas, balki Yevropada ham tarqaldi va ijtimoiy-

falsafiy fikr taraqqiyotida sezilarli taʼsir koʻrsatdi. 

 Farobiyning fikricha, har qanday ilmda insonning kamol topmogʻi uchun 

uchta holatga murojaat qilinadi: Uning asoslarini puxta egallash asoslaridan shu 

fan asoslaridan kerakli natijalar chiqara bilish, mavjud xatoliklarni topish hamda 

tuzata olish. Farobiy musiqa ilmini chuqur bilish bilan bir qatorda ularni insonga 

taʼsir kuchini ham yaxshi anglab yetgan va oʻrgangan olimdir. U kuylarni ijro etish 

yordamida insonlardagi ruhiy oʻzgarishlar hissiyotlarning vujudga kelishi, 

tuygʻularining qay darajada namoyon boʻlishini kuzatib, ularni avvaldan aniq ayta 

olgan. “Musiqa inson ongi va ruhiyatini boshqara oladi” deya xulosa chiqargan. 

Inson ruhiyatini tarbiyalashda musiqaning oʻrnini yuksak deb bilgan. Zotan, 

tarbiya hamisha inson hayotini goʻzallashtirish uchun xizmat qilib kelgan anashu 

goʻzallikga, komillikga erishishda esa musiqaning ahamiyati cheksizdir.  

 Xulosa qilib aytganda Sharqning buyuk olimlari Abu Ali Ibn Sino va Abu 

Nasr al Farobiylarning ilmiy asarlari, jumladan, ular qoldirgan boy musiqiy meros 

hali uzoq yillar davomida ilm-fan rivoji hamda insoniyatga sogʻlik va tarbiya 

manbai boʻlib qoladi. Ushbu ilmiy meroslar oʻrganilgani sayin ularning yangi 

qirralari ochilaveradi. 

